
Vendim i Këshillit të Mediave të Shkruara të Kosovës ndaj 

ankesës së Fatmire Ahmetit kundër portalit Gazeta Shneta 

 

Këshilli i Mediave të Shkruara të Kosovës në mbledhjen e 

tij të mbajtur më 17 dhjetor 2019, shqyrtoi ankesën e 

Fatmire Ahmetit kundër portalit Gazeta Shneta lidhur me 

artikullin “Pacientët dyshohet se u infektuan me hepatit C 

gjatë dializës në QKUK për shkak të gabimeve të stafit”, 

dhe mori këtë: 

- Ankesa miratohet pjesërisht.  

 

 

 

 

 



 

 

A R S Y E T I M I 

 

 

Ankuesja pretendon që media ka publikuar shkrimin i cili 

shkruan të pavërteta, nuk i është dhënë mundësi asaj që ta 

paraqet deklarimin e saj mbi çështjen që është përmendur në 

shkrim. Ankuesja ankohet se përmes publikimit të shkrimit 

janë shkelur Kreu II (Raportimi i së vërtetës) dhe  Kreu IV 

(E drejta për t’u përgjigjur) të Kodit të mediave.  

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa 

është e lejueshme për trajtim dhe e afatshme. Pas leximit 

të ankesës KMShK gjen se ankesa është e pjesërisht e 

bazuar.  

  

Ankuesja me ankesën e saj pretendon që është bërë një 

shkelje e rëndë në rastin e botimit të një shkrimi nga 

Gazeta Shneta, duke mos paraqitur të vërtetën në lidhje me 

rastit që është shkruar. Sipas shkrimit të lexuar del që 

Gazeta Shneta i është referuar tregimit të një pacienti dhe 

personave të tjerë për të realizuar shkrimin. Përshkrimi i 

ngjarjes në lexim duket real dhe plotëson kriteret e Kreut 

II (Raportimi i së vërtetës) të Kodit të Mediave. Madje 

edhe vet ankuesja në ankesë pranon atë që shkrimi 

përshkruan si gabim në vendosje të pacientëve. Në anën 

tjetër KMShK gjen që pjesa e bazuar e ankesës është tek mos 

ofrimi i mundësisë për t’u përgjigjur ankueses. Edhe pse 

është marr deklarata e drejtoreshës së repartit, KMShK 

konsideron se nuk është plotësuar kushti i kërkuar nga Kreu 

IV (E drejta për t’u përgjigjur) pika 3 të Kodit të 

Mediave. Në raste të tilla kundërthënëse, media duhet të 

insistojë në marrjen e deklaratave nga personat e 

apostrofuar në shkrim.  

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


